
Святитель Тихон, Патриарх 

Московский и всея Руси 
26 сентября/9 октября – день его прославления;  

25 марта/7 апреля – преставление; 
5 ноября/18 ноябяря – день избрания на Патриарший 

престол; 
9 февраля/22 февраля – обретение честных мощей. 

Тропарь, глас 1: 

Апо́стольских преда́ний ревни́теля/ и Христо́вой 

Цер́кви па́стыря до́браго,/ душ́у свою́ за о́вцы 

положи́вшаго,/ жре́бием Бо́жиим избра́ннаго,/ 

Всеросси́йскаго патри́арха Ти́хона восхва́лим/ и к нему ́

с ве́рою и упова́нием возопи́им:/ предста́тельством 

святит́ельским ко Гос́поду/ Це́рковь Рус́скую в тишине ́

соблюди́,/ расточе́нныя ча́да ея́ во един́о ста́до собери,́/ 

отступи́вшия от пра́выя ве́ры к покаян́ию обрати,́/ 

страну ́на́шу от междоусоб́ныя бран́и сохрани́,// и мир 

Бож́ий люд́ям испроси.́ 

Иной тропарь, глас 3: 

В годин́у тяж́кую Бо́гом избра́нный/ в совершен́ной 

свят́ости и любви ́ Бо́га просла́вил еси́,/ во смире́нии 

вели́чие, в простоте́ и кро́тости си́лу Бож́ию явля́я,/ 

положи́л ду́шу за Це́рковь, за люд́и своя,́/ исповед́ниче 

патриа́рше свя́те Тих́оне,/ моли́ Христа ́ Бо́га,/ Емуж́е 

сораспял́ся еси́,// и нын́е спасти́ зе́млю Ру́сскую и па́ству 

твою́. 

Кондак, глас 2: 

Тих́остию нра́ва укра́шен,/ кро́тость и милосе́рдие 

каю́щимся явля́яй,/ во испове́дании Правосла́вныя 

вер́ы и любве ́ко Гос́поду/ тверд и непрекло́нен пребы́л 

еси́,/ святи́телю Христо́в Тих́оне./ Моли́ся о нас, да не 

разлучи́мся от любве́ Бо́жия,/ я́же о Христе́ Иису́се, 

Гос́поде на́шем. 

Кондак, глас 5: 

Служе́ние твое́ испо́лнено стон́а и го́ря,/ 

священному́чениче Ти́хоне, Патриа́рше наш,/ но был 

еси́ пра́вило ве́ры и о́браз кро́тости,/ побежда́я ра́спри 

и разделе́ния;/ си́лою смире́ния и любве́ Христо́вы 

противоста́л еси ́ зло́бе сатани́нстей,/ возгла́вил еси ́

доб́рое вои́нство но́вых муч́еников,// Цер́ковь Рус́скую 

утверди́вших во веќи. 

Величание: 

Велича́ем тя,/ святи́телю о́тче Тихоне,/ и чтим святу́ю 

пам́ять твою,́/ ты бо мо́лиши о нас// Христа ́ Боѓа 

наш́его. 

Прокимен, глас 1:  Уста ́моя́ возглаго́лют прему́дрость,/ 

и поуче́ние сер́дца моего́ раз́ум. 

Причастен:  В па́мять ве́чную буд́ет пра́ведник, от слух́а 

зла́ не убои́тся. 


